
                                                                                                        
  

         

ᑐᓴᖅᑎᑦᓯᔾᔪᑎ 
ᑐᓴᖅᑎᑦᓯᔾᔪᑎᐅᑲᐅᑎᒋᔭᕆᐊᓕᒃ 

 

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᑐᓴᖅᑎᑦᓯᕗᑦ ᑮᓇᐅᔭᖃᖅᑎᑦᓯᓂᐊᕐᓂᕐᒥᓂᒃ HMS-ᐃᕋᐸᔅ ᐅᒥᐊᕐᔪᐊᕕᓂᕐᒨᖓᔪᒧᑦ 
ᐊᒻᒪᓗ HMS-ᑎᐅᕉ ᐅᒥᐊᕐᔪᐊᕕᓂᐅᑉ ᑲᓇᑕᒥ ᐃᑦᑕᕐᓂᓴᕐᒧᑦ ᐃᓂᒋᔭᐅᓂᐊᕐᓂᖓᓄᑦ. 
ᑲᓇᑕᐅᑉ ᒐᕙᒪᖓ ᐊᒻᒪᓗ ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᓴᕿᑎᑦᓯᓛᕐᓗᑎᒃ ᕗᕋᓐᑭᓕᓐᒨᖓᔪᓄᑦ ᐳᓛᕐᕕᒃᓴᒥᒃ ᐊᒻᒪᓗ 

ᓱᖅᑯᐃᖅᓯᒋᐊᖅᑐᕐᑐᓄᑦ ᖃᐅᔨᓴᕐᕕᒃᓴᒥ 

 

ᒫᔾᔨ 17, 2016  ᒐᑎᓄ, ᑯᐸᐃᒃ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᑎᒥᖁᑎᖓᑦ 

 

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐃᖅᑲᓇᐃᔭᖃᑎᖃᑦᓯᐊᓚᕐᑐᑦ ᐃᓄᖕᓂᒃ ᕿᑎᕐᒥᐅᓂᒃ ᓄᓇᕗᒻᒥ ᓴᕿᑎᑦᓯᓚᕐᓗᑎᒃ 

ᐃᖃᓇᐃᔭᕐᕕᐅᓂᐊᖅᑐᒥᒃ ᐅᖅᓱᖅᑑᖅ, ᓄᓇᕗᒻᒥᑦ ᐃᑲᔪᖅᑐᐃᓂᐊᕐᓗᑎᒃ ᐊᓯᕈᐃᑎᑦᓯᑕᐃᓕᓂᕐᒥᒃ, ᖃᐅᔨᓴᖅᑐᓂᒃ, ᐊᒻᒪᓗ 

ᓴᕿᔮᖅᑎᑦᓯᔨᐅᓂᕐᒥᒃ ᕗᕋᓐᑭᓕᓐ ᐊᐅᓪᓚᕐᓂᕕᓂᐊᑕ ᐱᐅᓯᕆᔭᕕᓂᖓᓂ ᐊᒻᒪᓗ ᐃᑦᑕᕐᓂᓴᑐᖃᖁᑎᖏᓐᓂᒃ. ᒥᓂᔅᑕ ᑲᑐᕆᓐ 

ᒪᒃᑭᓐᓇ, ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓅᖓᔪᓄᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᑐᑦ 

ᑲᓇᑕᐅᑉ ᒥᕐᖑᐃᖅᓯᕕᖏᓐᓂᒃ, ᑐᓴᖅᑎᑦᑎᓯᒪᓕᕐᒪᑦ $16.9 ᒥᓕᐊᓐ ᐅᖓᑖᓂᑐᓂᒃ ᑐᕌᖓᓂᐊᕐᓗᑎᒃ ᑕᓪᓕᒪᓄᑦ ᐊᕐᕌᒍᓄᑦ 

ᐃᑲᔫᑎᐅᓂᐊᕐᓗᑎᒃ ᖃᐅᔨᓴᕐᓂᐅᖏᓐᓇᖅᑐᓄᑦ ᐃᕌᐸᔅ ᐅᒥᐊᕐᔪᐊᕕᓂᕐᒧᑦ ᐊᒻᒪᓗ ᑲᔪᓰᓇᖅᑐᓄᑦ ᕿᓂᕐᓂᐅᔪᒧᑦ ᐅᒥᐊᕐᔪᐊᕕᓂᖅ 

ᑎᐅᕈᒥᒃ ᐊᒻᒪᓗ ᑐᕌᖓᓪᓗᓂ ᓴᕿᑎᑦᓯᔾᔪᑎᐅᓂᐊᕐᑐᒧᑦ ᐊᒥᓱᓄᑦ ᐊᑑᑎᖃᕈᓐᓇᖅᑐᒥᒃ ᐱᓕᕆᕕᐅᔪᓐᓇᕐᓂᐊᖅᑐᒥᒃ 

ᐊᐅᓚᔪᓐᓇᖁᓪᓗᒋᑦ. ᑮᓇᐅᔭᖃᖅᑎᑕᐅᓂᖅ ᐃᑲᔫᑎᖃᕐᓂᐊᖅᑐᖅ ᑮᓇᐅᔭᑎᒍᑦ ᐱᕙᓪᓕᐊᑎᑦᓯᓂᕐᒥᒃ ᕿᑎᕐᒥᐅᓂᒃ ᐊᒻᒪᓗ 

ᓴᕿᑎᑦᓯᔾᔪᑕᐅᓗᓂ ᐃᖃᓇᐃᔮᒃᓴᕆᔭᐅᔪᓐᓇᕐᓂᐊᖅᑐᓂᒃ ᓄᓇᓕᖕᓂᕐᒥᐅᓄᑦ ᐃᓄᖕᓄᑦ ᓄᓇᒋᔭᐅᔪᓄᑦ.   

 

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐃᖃᓇᐃᔭᖃᑎᖃᑦᓯᐊᖅᐳᑦ ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᖏᖃᑎᒌᒐᓱᖅᖢᑎᒃ 

ᐃᓄᐃᑦ ᓱᕐᕋᒃᑕᐅᓂᖏᓐᓄᑦ ᐊᒻᒪᓗ ᐃᑲᔫᑎᒃᓴᓄᑦ ᐊᖏᖃᑎᒌᒍᑎᐅᓂᐊᖅᑐᒥᒃ ᑖᓐᓇ ᐊᑑᑎᔭᐅᔭᕆᐊᖃᖅᑎᑕᐅᓯᒪᖕᒪᑦ 

ᒪᓕᒃᖢᒋᑦ ᓄᓇᕗᑖᕐᓂᕐᒧᑦ ᐊᖏᖃᑎᒌᒍᑏᑦ. ᑖᓐᓇ ᓯᕗᓪᓕᖅᐹᖑᓂᐊᖅᑐᖅ ᐊᖏᖃᑎᒌᒍᑎᐅᓗᓂ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ. ᑖᓐᓇ ᐊᖏᖃᑎᒌᒍᑎᐅᓂᐊᖅᑐᖅ ᐃᑲᔫᑎᖃᕐᓂᐊᖅᑐᖅ 

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ ᐊᖏᖅᓯᓯᒪᓂᕐᒥᓂᒃ ᐃᓕᓴᖅᓯᓂᐊᕐᓗᑎᒃ ᐊᑑᑎᓕᒻᒪᕆᐊᓗᖕᒥᒃ ᐃᑲᔪᕐᓯᒪᓂᖃᕐᓂᖏᓐᓂᒃ 

ᐃᓄᖕᓂᒃ ᐃᓕᓴᖅᓯᓂᕐᒥᒃ ᑐᓂᕐᕈᑎᒋᓯᒪᔭᖓᓐᓂᒃ ᒪᑐᒥᖓ ᓴᕿᑎᑦᓯᔾᔪᑎᐅᓂᐊᕐᑐᒥᒃ ᐊᒻᒪᓗ ᐊᓯᕈᐃᑦᑕᐃᓕᑎᑦᓯᓂᕐᒥᒃ ᑲᓇᑕᒥ 

ᐃᑦᑕᕐᓂᓴᕐᓄᑦ ᐃᓂᒋᔭᐅᔪᓂᒃ. 

 

ᖃᐅᔨᒪᒐᒃᓴ 
 

 ᐅᒥᐊᕐᔪᐊᕕᓂᖅ HMS-ᐃᕋᐸᔅ ᐊᒻᒪ ᐅᒥᐊᕐᔪᐊᕕᓂᐅᑉ HMS-ᑎᐅᕉᑉ ᐃᓂᑐᖃᖓ ᓯᕗᓪᓕᐅᓗᑎᒃ 

ᐱᓕᕆᖃᑎᒌᑦᓯᐊᕐᓂᒃᑯᑦ-ᑲᒪᒋᔭᐅᓂᐊᖅᑐᑦ ᑲᓇᑕᒥ ᐱᐅᓯᐅᔪᕕᓂᕐᓄᑦ ᐃᓂᐅᓗᑎᒃ ᓄᓇᕗᒻᒥ. 

 

 ᐸᕐᓇᐃᔾᔪᔾᔨᓂᖅ ᑲᓇᑕᐅᑉ ᒐᕙᒪᖓᓂ 2016-ᒥᑦ ᕗᕋᓐᑭᓕᓐ ᐊᐅᓪᓚᕐᓂᕕᓂᖓᓅᓕᖓᔪᒥᒃ ᓱᓕ ᑲᒪᒋᔭᐅᖏᓐᓇᖅᐳᖅ 

ᐊᒻᒪᓗ ᐱᔪᓐᓇᖅᑎᑦᓯᓂᐊᖅᐳᖅ ᐊᑕᐅᓯᐅᖏᑦᑐᒧᑦ-ᓄᓇᓕᖕᓄᑦ ᑲᑐᑎᔭᐅᓂᖓ ᐅᓪᓗᒥᒧᑦ ᑎᑭᓪᓗᒍ, ᐅᑯᓄᖓ 

ᑲᑐᑎᔭᐅᓪᓗᓂ ᓄᓇᕗᑦ ᒐᕙᒪᖓᓄᑦ, ᐃᓄᖕᓄᑦ ᓄᓇᒋᔭᐅᔪᓄᑦ ᐊᒻᒪᓗ ᐊᓯᖏᓐᓄᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᓄ, 

ᓇᖕᒥᓂᕆᔭᐅᔪᓄᓪᓗ ᐊᒻᒪᓗ ᑮᓇᐅᔭᓕᐅᕋᓱᐊᕋᑎᒃ ᑎᒥᖁᑎᒋᔭᐅᔪᑦ ᑲᑐᔾᔨᖃᑎᒋᔭᕗᑦ.  

 

ᐅᖃᖅᑕᐅᓯᒪᔪᑦ  
 

“ᑲᓇᑕᒥ ᐃᑦᑕᕐᓂᓴᖁᑎᑦᑎᓄᑦ ᐃᓂᒋᔭᐅᔪᐃᑦ ᐅᓂᒃᑳᖃᕐᒪᑕ ᑭᓐᓇᒃᑰᓂᑦᑎᓂᒃ, ᐃᓚᖃᖅᖢᓂᓗ ᐱᐅᓯᐅᔪᕕᓂᕐᓂᒃ, 

ᐃᓕᖅᑯᓯᑦᑎᓂᒃ ᐊᒻᒪᓗ ᑐᓂᕐᕈᓯᕐᓯᓯᒪᓂᕆᔭᖓᑦ ᓄᓇᖃᖅᖄᖅᓯᒪᔪᐃᑦ ᐃᓄᖁᑎᖏᑦᑕ. ᒐᕙᒪᒃᑯᑦ ᐃᖃᓇᐃᔭᖃᑎᖃᑦᑎᐊᕈᒪᕗᑦ 

ᐃᒃᐱᒍᓱᑦᑎᐊᕐᓗᑎᒃ ᐃᓄᖕᓂᒃ ᐊᒻᒪᓗ ᐃᓕᓴᖅᓯᓯᒪᔪᒪᓪᓗᑎᒃ ᑐᓂᕐᕈᑎᒋᓯᒪᔭᖏᓐᓂᒃ ᑲᓇᑕᐅᑉ ᓴᐳᒻᒥᔭᐅᔾᔪᑎᓕᖅᓯᒪᔭᖏᓐᓄᑦ 

ᐃᓂᐅᔪᓂᒃ. ᐅᓪᓗᒥ ᑐᓴᖅᑎᑦᓯᓂᐅᔪᖅ ᐃᓕᓴᖅᓯᕗᖅ ᖃᓄᐃᓕᐅᖅᑎᐅᓂᕆᓂᐊᖅᑕᖏᑦ ᐃᓄᐃᑦ ᓴᕿᑎᑦᓯᕙᓪᓕᐊᓕᕐᐸᑕ ᐊᒻᒪᓗ 

ᑲᑐᔾᔨᖃᑎᒌᓂᕆᓂᐊᖅᑕᖓᑦ ᐊᐅᓚᑦᓯᖃᑕᐅᓂᕐᒥᒃ ᐅᒥᐊᕐᔪᐊᕕᓂᐅᑉ ᐃᕋᐸᔅ ᐊᒻᒪᓗ ᐅᒥᐊᕐᔪᐊᕕᓂᐅᑉ ᑎᐅᕉᑉ ᑲᓇᑕᒥ 
ᐃᑦᑕᕐᓂᓴᕐᓄᑦ ᐃᓂᒋᔭᐅᔪᓄᑦ, ᐊᒻᒪᓗ ᐊᒥᖅᑳᑲᑎᖃᕐᓂᐊᓂᕐᒥᓂᒃ ᑕᓱᒥᖓ ᐊᔾᔨᐅᖏᑦᑐᒥᒃ ᐊᒻᒪᓗ ᑲᒪᓇᖅᑐᒥᒃ 

ᐊᑑᑎᓂᐅᔪᕕᓂᕐᒥᒃ ᐱᐅᓯᐅᔪᕕᓂᕐᒥᓪᓗ ᓄᓇᑦᑎᓂ ᑕᑯᔭᐅᑎᑦᓯᓐᓂᐊᕐᓗᑎᑦ ᑲᓇᑕᒥᐅᖑᖃᑎᑦᑎᓄᑦ ᐊᒻᒪᓗ ᓄᓇᕐᔪᐊᒥᓄᑦ.” 

 

ᒥᓂᔅᑕ ᑲᑐᕆᓐ ᒪᒃᑭᓐᓇ 



                                                                                                        
  

         

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓅᖓᔪᓄᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᑐᖅ ᑲᓇᑕᒥ 

ᒥᕐᖑᐃᖅᓯᕕᖏᓐᓂ 

 

“ᓇᓂᔭᐅᖃᒻᒥᓚᐅᖅᑐᖅ ᐃᕋᐸᔅ ᐅᒥᐊᕐᔪᐊᕕᓂᖅ ᓇᓂᔭᐅᔪᓐᓇᕋᔭᓚᐅᖏᓚᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᑕᐅᖏᓪᓗᑎᒃ ᐊᒻᒪ 

ᑕᒪᓐᓇ ᐊᒃᓱᐊᓗᒃ ᐱᒃᑯᒋᔭᕋ. ᐅᒥᐊᕐᔪᐊᕕᓂᖅ ᐃᕋᐸᔅ ᐊᒻᒪ ᐅᒥᐊᕐᔪᐊᕕᓂᐅᑉ ᑎᐅᕉᑉ ᑲᓇᑕᒥ ᐃᑦᑕᕐᓂᓴᖅᒧᑦ ᐃᓂᐅᔪᖅ 

ᓯᕗᓪᓕᖅᐸᐅᕗᖅ ᑲᑐᑎᔭᐅᓪᓗᓂ-ᐊᐅᓚᑕᐅᓂᖓ ᑲᓇᑕᒥ ᐃᑦᑕᕐᓂᓴᕐᒧᑦ ᐃᓂᒋᔭᐅᔪᖅ ᓄᓇᕗᒻᒥ ᐊᒻᒪᓗ ᐅᓪᓗᒥ 

ᑮᓇᐅᔭᖃᖅᑎᑕᐅᓂᖓᓄᑦ ᑐᓴᖅᑎᑦᑎᔾᔪᑎᐅᔪᖅ ᓴᕿᑎᑦᓯᔾᔪᑕᐅᓂᐊᕐᐳᖅ ᒪᑭᑕᒐᓱᐊᕈᑎᒃᓴᓄᑦ ᐱᕙᓪᓕᐊᓂᐅᔪᖅ ᐊᒻᒪᓗ 

ᐃᖅᑲᓇᐃᔮᒃᓴᐅᔪᓐᓇᕐᓂᐊᖅᑐᓂᒃ ᕿᑎᕐᒥᐅᓄᑦ. ᑲᑐᑎᖃᑎᒌᖕᓂᖓᑦ ᑲᓇᑕᐅᑉ ᒐᕙᒪᖓ ᐊᒻᒪᓗ ᐃᓄᐃᑦ ᑐᑭᒧᐊᖅᑎᑦᓯᓂᐊᖅᐳᑦ 

ᐱᕙᓪᓕᐊᑎᑦᓯᓂᕐᒥᒃ ᑕᕙᓂ ᐃᓂᐅᔪᒥᒃ ᐊᒻᒪᓗ ᐅᓂᒃᑳᖅᑕᐅᔪᓐᓇᖅᑎᑦᓯᓗᑎᒃ ᐃᕌᐸᔅ ᐊᐅᓪᓚᕐᓂᕕᓂᐊᓅᓕᖓᔪᒥᒃ, 

ᐃᓚᖃᕐᓗᓂᓗ ᐃᓄᐃᑦ ᐅᓂᒃᑲᐅᓯᑐᖃᕕᓂᖏᓐᓂᒃ ᐱᐅᓯᐅᔪᕕᓂᑐᖃᕐᓂᒃ ᐊᒻᒪᓗ ᐃᓕᖅᑯᓯᑐᖃᕐᓂᒃ ᐱᐅᓯᐅᔪᓂᒃ, 

ᖃᐅᔨᔭᐅᑎᑦᓯᓂᐊᕐᓗᑎᒃ ᓄᑖᓂᒃ ᐊᒻᒪᓗ ᑐᓴᕈᒥᓇᕐᓗᑎᒃ.” 

 

ᒥᓂᔅᑕ ᕼᐊᓐᑐ ᑑᑐ 

ᒥᓂᔅᑕ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ ᐊᒻᒪᓗ ᖃᓇᑕᐅᑉ ᓯᒡᔭᖓᓂᒃ ᓇᐅᑦᓯᖅᑐᖅᑎᓄᑦ x7ml  

ᒪᓕᒐᓕᐅᖅᑎᕐᔪᐊᖅ. 

 

“ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒻᒪᕆᖕᒥᒃ ᓇᓂᓯᔪᓐᓇᕈᑕᐅᓚᐅᖅᐳᖅ ᐅᒥᐊᕐᔪᐊᕕᓂᖅ ᐃᕋᐸᔅᒥᒃ ᐊᒻᒪᓗ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓇᓗᖅᑯᑎᖏᓚᑦ ᑕᒃᑯᐊ ᑲᑐᔾᔨᖃᑎᒌᑦᑎᐊᕐᓂᕆᔭᖓᑦ ᐃᓄᐃᑦ, ᐃᓚᐅᖃᑕᐅᔪᐃᓪᓗ 

ᓄᓇᓖᑦ, ᒐᕙᒪᒃᑯᑦ, ᐊᒻᒪᓗ ᐳᓚᕋᖅᑐᓕᕆᓂᕐᒥᒃ ᐸᕐᓇᐃᔩᑦ ᑐᑭᒧᐊᖅᑎᑦᓯᑎᐊᕐᓂᐊᕐᓂᖏᓐᓂᒃ ᓇᒻᒪᒃᑐᒥᒃ ᐱᕙᓪᓕᐊᑎᑦᓯᓗᑎᒃ 

ᐊᒻᒪᓗ ᑲᔪᓯᑎᑦᓯᓗᑎᒃ ᐊᐅᓚᑦᓯᓂᕆᓂᐊᖅᑕᖓᑦᑕ ᐅᒥᐊᕐᔪᐊᕕᓂᐅᑉ ᐃᕋᐸᔅ ᐊᒻᒪᓗ ᐅᒥᐊᕐᔪᐊᕕᓂᐅᑉ ᑎᐅᕉᑉ 
ᐃᑦᑕᕐᓂᓴᖃᕐᕕᒋᓂᐊᕐᑕᖓᑕ ᐃᓂᖓᓂᒃ ᓯᕗᓂᕆᓂᐊᖅᑕᑎᓐᓂ. ᓂᕆᐅᒃᐳᖓ ᐃᖅᑲᓇᐃᔭᖃᑎᖃᕐᓂᐊᕐᓂᓂ ᑲᓇᑕᒥ 

ᒥᕐᖑᐃᖅᓯᕕᓕᕆᔨᒃᑯᓐᓂᑦ ᐊᒻᒪᓗ ᐱᔭᕇᖅᑕᐅᓂᕆᓂᐊᖅᑕᖓᓂᒃ ᐊᖏᖃᑎᒌᒐᓱᐊᕐᓂᐅᑉ ᐃᓄᐃᑦ ᓱᕐᕋᒃᑕᐅᓂᖏᓐᓄᑦ ᐊᒻᒪᓗ 

ᐃᑲᔫᑎᒃᓴᓄᑦ ᐊᖏᖃᑎᒌᒍᑎᐅᑉ.” 

 

ᓯᑕᓐᓕ ᐊᓇᑉᓚᒃ, 

ᐊᖓᔪᖅᑳᖅ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑯᖏᓐᓄᑦ 

 

 

ᑲᑐᔾᔨᖃᑎᒌᒃᑯᑦ ᐱᑐᒡᕕᖏᑦ 
 

ᕗᕋᓐᑭᓕᓐ ᐊᐅᓪᓚᕐᓂᕕᓂᖓ 

ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ  

Facebook: ᒥᕐᖑᐃᖅᓯᕖᑦ ᑲᓇᑕᒥ ᓄᓇᕗᒻᒥ 

Twitter: @ParksCanNunavut   

Twitter: @PCArchaeology   

ᖃᐅᔨᒋᐊᕐᕕᒃᓴᐃᑦ 
 

ᑲᐃᑦᓕᓐ ᕗᒃᒪᓐ 

ᑎᑎᕋᕐᕕᖓᓂ ᒥᓂᔅᑕᐅᑉ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

819-938-9436 

caitlin.workman@canada.ca 

 

ᑐᓴᒐᒃᓴᓂᒃ ᑐᓴᐅᒪᖃᑎᒌᒃᑎᑦᓯᔩᑦ  

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᑎᒥᖁᑎᖓᑦ  

855-862-1812 

pc.media@pc.gc.ca  

http://www.pc.gc.ca/eng/culture/franklin/index.aspx
https://kitia.ca/iu
https://www.facebook.com/ParksCanadaNunavut/
https://twitter.com/ParksCanNunavut
https://twitter.com/pcarchaeology
mailto:caitlin.workman@canada.ca
mailto:pc.media@pc.gc.ca

